
AZPEITIAN ZER?

Azpeitiko Udalak, bere Kultur Batzordearen bidez, aurten 
ere Euskaldiko X. Euskal Antzerki Topaketak antolatu ditu.

Urtez urte sendotu eta sustrai sakonagoak hartzen ari dela 
agerian dago. Urte honetako edizioarekin, hamarkadaren muga 
gainditzen da, eta Azpeitia euskal antzerkiarentzat Euskal Herri
ko plaza goxoena gertatzen da.

X. edizio honetan, haseran zituzten helburu berberekin ja
rraitzen dute:
• Euskara bultzatzea.
• Antzerki berriak sortaraztea.
• Euskaraz idatzitako antzerkiak antzeztea.
• Antzerki taldeak animatzea eta beraien lanak hobetzeko gi

roa eta eskeintzak ipintzea.
Beste bi gauzaren berri ere eman digute: aurten Topaketen 

barnean aipamen berezi batzuk egingo dituzte, honela M- Dolo
res Agirre andere ospetsua omenduko dute, eta, iaz bezala, 
aurtengoan ere ikastetxeetako gazteentzat Hazparneko L. Leon 
idazlea omenduz, Irrati Lehiaketa bat antolatu dute.

Aurreko urtetan bezala, aurtengo Topaketetan gauzak osa- 
tzen eta hobetzen jarraitzeko asmoak azaidu dituzte. Datozen 
edizioetako bide berriak finkatu nahi dituzte, beste hamarkada 
oparotsua izan dadin.

Haize berritzearen helburua betetzen joateko, etor daitez- 
keen sujerentzi guztiei zabalik daudela adierazi dute eta, beraz, 
zenbait proiektu edo ideia berri onartzeko prest.

Egitaraua, abenduaren 1etik21era artekoa da.

G.E.


